
Gelowiges in Litaue
het 'n Bybelvertaling nodig
wat in 'n meer verstaanbare
taal geskryf is. Bid dat die
vertalers wat aan die nuwe
vertaling van die Litause
Nuwe Testament werk,
goddelik geinspireer sal
word en dat diegene wat
hierdie vertaling lees die hart
van God sal verstaan.

Ongeveer
24 500 kinders binne 14

500 hoérisiko-gesinne woon
in Belarus. Ons Children

in Danger-projek bied
geestelike ondersteuning
aan hulle. Hulle is ongelooflik
0O0p Vir enige vorm van
geestelike vertroosting en
aanvaar die Goeie Nuus
gewillig. Bid vir mentors en
dat die Evangelie ’n lig in hul
lewens sal wees.

Gheg Albanees is
'n taal wat deur 2,3 miljoen

mense in Albanié, Kosovo,
Masedonié en Montenegro
gepraat word. Die Albanese
Bybelgenootskap wil

die Nuwe Testament uit
die oorspronklike taal in
Gheg Albanees vertaal.

Bid dat hierdie vertaling 'n
beduidende impak sal hé,
veral in die meerderheid
Moslem-gemeenskappe.

Die Helleense
Bybelgenootskap is bewus

van die behoefte aan 'n

Griekse Gebaretaalbybel.
Bid vir die sukses van
hierdie projek en dat
vertalers die krag, duidelik-
heid en veerkragtigheid sal
hé om hierdie waardevolle
werk uit te voer.

Meer as
1 000 tieners van verskeie
kerke woon somerskole by
en neem Bybelkursusse
gedurende die vakansie.
Die Bybelgenootskap van
Masedonié wil hierdie
jongmense van geskikte
Bybeltekste voorsien. Bid
dat hulle God se Woord sal

aangryp.

Die vervaardiging
van ’'n Bybelseleksie in
plaaslike Gebaretaal sal help
om die Goeie Nuus onder
die Dowe gemeenskappe
van Kroasié en Bosnié en
Herzegowina te versprei.
Bid vir die sukses van die
vertaling.

Die oudio-
opname van die Ou
Testament om die
bestaande oudio van
die Nuwe Testament in
Sloweens te vergesel,
sal die volledige Bybel
aan baie Sloweniérs
beskikbaar maak. Bid vir
die bestuur van dié projek
en vir 'n persoon met die
toepaslike vaardighede
om hierdie werk te voltooi.

Bosnié en Herzegowina

is 'n arm land met minimale
vooruitsigte. Minderheids-
groepe is soms gemargi-
naliseer. Bid vir pogings om

die Bybel in die Bosniese
|

taal beskikbaar te stel en
dat God se Woord hoop sal
bied.

Bid vir same-
werking tussen die Serwies-
Ortodokse Kerk en die
Bybelgenootskap om
Bybelbetrokkenheid onder
ons mense te verhoog.
Bid dat hierdie projek
Serwiérs se belangstelling
in die bestudering van die
Woord van God verder sal
aanwakker.

Ongeveer
twee derdes van die Duitse
bevolking identifiseer as
Christene; die aantal mense
wat aktief Christenskap
beoefen deur kerkbywoning
is egter aansienlik laer. Bid
vir 'n groter liefde vir God se
Woord onder ons mense.

Sekularisme neem
toe in ons land. Om weg te
beweeg van georganiseerde
godsdiens is 'n groeiende
neiging wat plaaslike
geestelikes bekommer. Bid
vir ons pogings om mense
te voorsien van 'n nuwe
openbaring van God en
sy liefde.

Bid vir ons
projek wat gratis Bybels aan
vlugtelinge en asielsoekers
versprei wat in Oostenryk
aankom of woon. Bid dat
hulle tyd in Oostenryk
'n lewensveranderende
ervaring sal wees namate
hulle 'n dieper verhouding
met Christus deur die
Woord ervaar.

Ons Scriptures

for Poor Children and

their Families-projek
ondersteun kerke landwyd
wat verarmde kinders
bedien deur 162 000
Bybelhulpmiddels teen 'n
afslag te voorsien. Bid dat
hierdie projek kinders en hul
gesinne hoop sal bied.

Die eerste
volledige Bybelvertaling in
Marokkaans-Arabies sal na
verwagting in die volgende
paar maande vrygestel
word. Hierdie vertaling
en die gepaardgaande
Qudiobybel sal na
verwagting die Woord van
God jaarliks aan 200 000
individue beskikbaar stel.
Bid vir die blywende impak
van hierdie Bybel.

Die Bybelge-
nootskap se vertaling van
die Evangelie van Lukas
was die eerste boek wat in
Berber Kabile gepubliseer
is. Die Bybelboek in hierdie
taal het 'n impak op die
Kabile-mense gehad en
evangelisasiepogings
aangemoedig. Bid vir die
vertaling van die volledige
Bybel.

'n Klein
persentasie Tunisiérs
identifiseer as Christene.
Alhoewel kerke wat
buitelandse Christene
bedien 'n mate van vryheid
geniet, word openbare
evangelisasie nie geduld
nie. Bid dat Tunisiese
Christene toegang tot die
Woord van God sal kan
verkry en dat die Goeie
Nuus sal bemoedig. Bid dat
Christene veilig gehou sal
word teen vervolging.

Sowat 72% van die
bevolking identifiseer nie
met 'n godsdienstige groep
nie. Bid dat die Woord

van God ’'n belangrike rol
sal speel om die Goeie
Nuus aan hierdie grootliks
sekulére nasie te bring.

Daar
is minimale kerkbe-
trokkenheid onder die
Dowegemeenskap in
Slowakye. Dit is belangrik
dat die situasie verander
en dat die Evangelie aan
hulle gebring word. Bid vir
ons projek om Ou en Nuwe
Testament gedeeltes in
Sloweense Gebaretaal te
vertaal.

Jongmense in Pole
het 'n behoefte aan die
Woord, kennis oor God en
aan wysheid. Bid dat ons
pogings om hul toegang
tot die Bybel te gee,
gewoond sal maak aan
daaglikse Bybellees en om
die belangrikheid van die
Woord in hulle lewens te
ervaar.

Dank God dat
ons ons teenwoordigheid
tydens die oorlog
kon behou, wat 'n
groot seén vir kerke,
noodlenigingsorganisasies,
militére kapelane en
individue was. Bid vir God
se beskerming terwyl ons
aanhou om die Woord van
God te versprei.

Ons Bread
of life-projek het gesinne
in nood gehelp met
kospakkies. Die gawe van
fisiese brood het die deure
van huise oopgemaak, en
die harte van mense vir
Christene om aan hulle die
Brood van die Lewe van
God se Woord te gee. Bid
dat diegene wat die Bybel
ontvang, gevul sal wees met
hoop en bemoediging.

Die meeste
Christene in Oesbekistan
kan nie Bybels bekostig nie.
Ons wil plaaslike gelowiges
en kerke ondersteun met
gratis Grootdrukbybel-
gedeeltes. Bid vir die
projek en ons pogings om

Oesbekies-Russiese diglots
te druk.

Die Bulgaarse
Protestantse Bybel is in
1871 gepubliseer en is in
2000 hersien. Kerke het
die behoefte uitgespreek
vir 'n hersiening wat in lyn
is met die mees onlangse
kritiese uitgawes van die
brontekste. Bid vir die
projek wat geskeduleer is
vir voltooiing in 2028.

Deur die
The Ties that Bind-projek
wil ons kwesbare gesinne
aanmoedig tot 'n dieper
interaksie met die Bybel.
Bid vir die projek wat daar-
op gemik is om 'n nuwe
generasie met die Bybel te
bereik.

Bid vir ons
projek om ’'n visuele
vertaling van die Nuwe
Testament van die onlangs
hersiene Hongaarse Bybel
vir Dowes te skep. Die
vertaling sal Hongaarse
Gebaretaal gebruik en sal

ook help om die Bybelse
|

woordeskat van die
Gebaretaal te ontwikkel.

Die skep van ’n
gehoorgefokusde digitale
teenwoordigheid is een ons
groot projekte. Dit sal ons
help met ons toekomstige
digitale veerkragtigheid en
om met jong generasies
te skakel. Bid dat aanlyn
toegang tot die Bybel harte
sal oopmaak.

Ons beoog
om 'n hongerte na die
Woord van God te skep
deur Bybeluitstallings in
museums, biblioteke en
kultuursale aan te bied. Bid
dat die teenwoordigheid van
die Bybel in hierdie ruimtes
meer mense sal aanmoedig
om die Bybel te lees en
aangeraak sal word.

Ons wil
materiaal voorsien wat
kinders met die Bybels
sal verbind en hulle
sal aanmoedig om
godsdiensklasse by te
woon. Bid vir ons projek om
aantreklike en interaktiewe
kindermateriaal te ontwikkel.

Die Bybelgenootskap
is uniek geposisioneer
op 'n gelyke afstand van
alle kerke en dien die
Kerk deur die Woord van
God te voorsien en die
belangrikheid daarvan as
getuienis vir Christus te
bepleit. Bid vir die veiligheid
en beskerming van alle
Irakse kerke.

Ons doelwit vir
2024 is om werkswinkels

-

te hou om 200 pastore en
leiers van alle trekkerke in
Koeweit en Bahrein op te
lei. Bid vir die suksesvolle
opleidingprogramme en
samewerking met die kerke.

Bid vir ons missie
om die Bybel in Persies
en ander Iranese tale en
formate beskikbaar te maak
sodat Iranese regoor die
weéreld die transformerende
verlossingsboodskap van
Jesus Christus kan hoor.

Grieks-Cipriotiese
Ortodokse gelowiges
probeer om die liturgieé te
verbind en daaraan deel te
neem, maar baie min kan
verstaan wat die Bybel sé.
Bid vir ons pogings om
die Woord van God aan
gelowiges te bring deur die
liturgiese lesings van die
Ortodokse Kerk in moderne
Grieks te vertaal.

Hoewel Malta die
mees godsdienstige nasie
in Europa is, het nie baie
mense hier 'n persoonlike
verhouding met Jesus nie.
Bid dat meer mense die
Bybel sal lees en die Heilige
Gees sal ervaar.

Plaaslike kerke het
die behoefte uitgespreek vir
'n nuwe vertaling van die
Turkse Bybel wat moderne
Turkse sinonieme en
sintaksveranderinge insluit.
Bid vir hierdie projek.

Ons Trauma Healing-
projek het ten doel om
spesialiste op te lei, toe te
rus en te bemagtig om met

mense te werk wat deur
traumas geraak is. Bid vir
ons pogings om God se
Woord met verskillende
groepe te deel.

The Good
Shepherd-projek rus kerk-
en bedieningsleiers toe
en help om eenheid in alle
denominasies te bring. Bid
dat hierdie projek die grense
tussen alle kerkfamilies in
Jordanié sal verbreek.

Ons Jeugsentrum
help die Libanese jeug om
by die Woord van God
betrokke te raak. Deur
seminare en uitreike by
jeugaktiwiteite, skole en
universiteite word sowat
10 000 jongmense jaarliks
bereik. Bid dat hierdie projek
jongmense sal help om
geestelik te groei.

Die plaaslike
liggaam van gelowiges
in Israel het gegroei. Die
groep Hebreeussprekende
gelowiges in Israel is in sy
kinderskoene, en bestaande
hulpbronne is minimaal.
Bid vir ons projek, Let
the Children Come to Me
wat drie nuwe Hebreeuse
kinderboeke sal publiseer.

Bid
vir die Arabies-Israeliese
mense se betrokkenheid
met die kragtige boodskap
van God se Woord. Bid dat
ons hulle kan toerus met
relevante, effektiewe en
kreatiewe Bybels en Bybelse
hulpmiddels wat hulle sal
help in hul verhouding met
Christus.



